
WULANGAN 2.

I. W i c a r a


KELAS ANYAR

	P. Guru
	:
	"Bocah, bocah !
Mesthine atimu padha seneng ya ?
Saiki wis dadi murid SMP, ya pa ra ?"



	Mrd-ard
	:
	"Inggih, wah seneng sanget Pak !"

	Tarya :
	:
	"Pak, menawi kawula dheg-dhegan sanget."

	P. Guru
	:
	"Lho genea kok dheg-dhegan ?"

	Tarya
	:
	"Criyosipun, mangke wucalanipun awrat, angel-angel, inggih ta Pak ?"

	P. Guru
	:
	"Gek pirang kilo abote. Mengkene ya. Diarani abot ya abot, entheng ya entheng.
Wis samesthine ta wulangane tambah. Nanging menawa kowe tlaten, sregep iya ora ana barang abot."



	Tarya
	:
	"Anu Pak, mangke menawi basa Inggris kados pundi? Mangka kawula dereng saged."

	Pak Guru
	:
	"0, gampang, ora angel.
Mengko rak diwuruki baka sethithik. Ora kok bruk pethuthuk mengkono, ora."



	Tarya
	:
	"0, mekaten ta Pak!"

	Pak Guru
	:
	"Iya, semono uga wulangan liyane,kang kowe kabeh durung wanuh, carane iya padha bae. Dadi kowe ora prelu samar. Coba pikiren, bocah lair mono ora
kok banjur didulang sega,kuwi ora, nanging disusoni baka sethithik,ngati-ati. Semono uga sinau kudu tlaten."



	Tarya
	:
	"O, mekaten ta Pak !
Inggih matur nuwun."

